
§ 37 naapertorlugu 2013-imi apeqqutip nr. 186-ip akineqarnera 
Ulloq 24. september 2013-imi imaattunik Naalakkersuisunut apeqquteqarputit: 

1. Naalakkersuisut uppernarsarsinnaanerlugu eqqartuussissuserisup Niels Hansen 
Dammip paasissutissiissutigisimammagu, Ministerip atorfillillu akornanni pissutsit pillugit 
Isumaliutissiissummi nr. 1354-imi aamma Atorfillit siunnersuisarnerat ikiuisarnerallu pillu
git Isumaliutissiissummi nr. 1443-mi allassimasut naapertorlugit unioqqutitsinerunngim
mat imaluunniit tupinnartuliaanngimmat, atorfimmik inuttassarsiuineq pimoorusserpasis
suuneq ajormat, ministerip atorfinitsitassani kinaanersoq nalunngereertarmagu? 

2. Taamaassimappat Naalakkersuisunut uppernarsaqqussavakka Niels Hansen Dam
mip oqaasii quppernernut innersuussutitalerlugit aamma isumaliutissiissutini marlunni is

suarneqartut. 

Apeqqut 1: Siullermik ilisimatitsissutigineqarsinnaavoq, eqqartuussissuserisut misissui
neranni pineqartumi Naalakkersuisut ilusilersuinermi inerniliinermiluunniit sunniuteqarsi
manngimmata. 

Danskit oqaaseqaataannut pineqartumut tunngatillugu ilisimatitsissutigineqarsinnaavoq, 
isumaliutissiissut nr. 1354 1998-imeersoq, isumaliutissiissut nr. 1443 2014-meersoq isu
maliutissiissullu 1537 2013-imeersoq Danmarkimi immikkut siunnersortinik taaneqartar
tunik atuisarnissaq, danskillu aaqqissuussaaneranni immikkut atorfillit assigiinngitsut 
Danmarkimi eqqarsaatersuuteqarfigineqarsimanerat pineqarmata. 

Isumaliutissiissummi nr. 1354-imi 1998-imeersumi inernerit ilaat tassaavoq atorfimmik 
inuttassarsiuisarnermut piumasaqaatip aalajangiusimaneqaannarnissaa. 
Aallaaviusartoq tamanna taamanili ilaatigut Danmarkimi tunulliunneqartalerpoq. 
Isumaliutissiissutip nr. 1443-p 2014-imeersup pingaarnerusutut isiginiarpaa, 1998-imut 
sanilliullugu immikkut siunnersortinut maleruagassat erseqqissaavigineqarnissaasa 
misissorneqarnissaat. Atorfimmik inuttassarsiuisarnermik atuisarnissaq 
isumaliutissiissutini immikkut suliarineqarneq ajorpoq. 

Isumaliutissiissutit siulliit marluk assigiissutigaat ministerip immikkut siunnersortissami
nik pisariaqartitsinera eqqortuusutut isigineqartarmat. Periaaseq tamanna nutaamik is u
maliutissiissummi 2013-imeersumi aalajangiusimaannarneqarpoq. 

